
Ágrip 

Árið 2011 veiddust 907 laxar í Laxá í Leirársveit og var 24,5 % þeirra sleppt.  Jafnframt 

veiddust 11 bleikjur og 53 urriðar.  Hlutfall stórlaxa í veiðinni var 5,4 %.  Veiðin var um 20 % 

minni en árið áður.  Um 50 % laxa veiddist á tímabilinu frá 8. júlí – 4. ágúst og var mesta 

veiðin í einni viku frá 29. júlí – 4. ágúst en þá veiddist 151 lax.  Rúmlega 50 % veiðinnar 

veiddist á einungis tveimur veiðistöðum, nr. 5 og 21.  Í Selósi og Þverá veiddust 52 laxar og 

22 urriðar og var engum fiskum sleppt.  Einungis einn stórlax (hængur) veiddist þar eða 1,9 % 

veiðinnar.  Um fiskteljarann í Eyrarfossi gengu 987 fiskar en uppsöfnuð ganga ofan teljarans 

var 777 fiskar; þar af 149 silungar, 582 smálaxar og 46 stórlaxar.  Laxagöngur voru nokkuð 

samfelldar frá byrjun júlí og fram í byrjun september.  Gangan í júlí og ágúst var nánast jöfn 

að fjölda til en samanlagt var laxagangan þessa tvo mánuði 86,5 %.  Ganga fiska innan 

sólarhingsins fór að mestu fram milli kl 13 og 22.  Veiðihlutfall á efra svæði Laxár í 

Leirársveit var 17,0 %, þ.e. 17.4 % hjá smálaxi og 13,0 % hjá stórlaxi.  Veiðihlutfall á 

tímabilinu 2000 - 2011 er 21,8 % að meðaltali.  Í rafveiðum veiddust laxa- og urriðaseiði af 

fjórum árgöngum, frá 0+ til 3+ og eitt bleikjuseiði á þriðja ári.  Vöxtur vorgamalla laxaseiða 

var 0,5 cm minni en árið 2010 en nánast sá sami og langtímameðaltalið frá 1993.  

Þéttleikavísitala laxaseiða árið 2011 var 78,6/100 m
2
 og er önnur hæsta frá upphafi mælinga 

og reyndist þéttleiki vorgömlu seiðanna vera 46,8/100 m
2
.  Meðaltal þéttleikavísitölunnar frá 

1993-2011 er 43,0/100 m
2
.  Þéttleikavísitala urriðaseiða var 8,6/100 m

2
 en langtímameðaltalið 

er 7,9/100 m
2
.  Mestur var þéttleiki urriða á árunum 1993 og 1994, um 14/100 m

2
.  

Klakárgangar 2007 og 2008 skera sig úr hvað varðar seiðaþéttleika og er um mun minni 

árganga að ræða en árin fyrir og eftir.   

Inngangur 

Veiðimálastofnun hefur um áratuga skeið annast úrvinnslu á skráðri veiði úr Laxá í 

Leirársveit og jafnframt stundað rannsóknir á fiskistofnum árinnar og eru til 

vöktunarmælingar á tegundaútbreiðslu, seiðamagni og seiðavexti laxfiska samfellt frá árinu 

1993 (Sigurður Már Einarsson 1994, 1995, 1996, 1997, 1998a, 1999, 2007 og 2010 og 

Sigurður Már Einarsson o.fl 2001, 2005 og 2006 og 2008 og 2009 og Ásta Kristín 

Guðmundsdóttir o.fl. 2010).  Fiskiteljari hefur verið starfræktur við Eyrarfoss frá árinu 1993 

(Sigurður Már Einarsson 1994) og hefur Veiðimálastofnun jafnframt umsjón með honum 

(Ingi Rúnar Jónsson 2003a og 2003b, Sigurður Már Einarsson 2007 og 2010, Sigurður Már 

Einarsson o.fl. 2008 og Ásta Kristín Guðmundsdóttir og Sigurður Már Einarsson 2010).  Með 

samanburði gagna úr teljaranum og veiðibókum er fylgst með veiðihlutfalli laxa í 

stangveiðinni.  Magn og gæði búsvæða í straumvatni árinnar hafa einnig verið metin 

(Sigurður Már Einarsson 1998b) en þannig fæst mat á framleiðslugetu fyrir laxfiska í 

einstökum árhlutum.  Þá hefur ráðgjöf verið veitt vegna fiskiræktar í ánni, m.a. vegna 

sjógönguseiða sem sleppt hefur verrið í ána (Sigurður Már Einarsson o.fl.2002). 

Í þessari skýrslu er gerð grein fyrir helstu niðurstöðum fiskirannsókna í Laxá í Leirárssveit 

árið 2011.   

Aðferðir 

Veiðimálastofnun annast skráningu upplýsinga úr veiðibókum.  Í veiðibækur skal skrá 

dagsetningu veiðinnar, tegund, hvers kyns og hvar (veiðistaður og númer).  Einnig á að skrá 

lengd og þyngd og með hvaða agni veitt er.  Laxveiðinni var skipt í 1 árs lax úr sjó (smálax) 

og 2 ára lax úr sjó (stórlax).  Skipting á milli smálaxa og stórlaxa er miðuð við að hængar 

þyngri en 4,0 kg og hrygnur þyngri en 3,5 kg, hafi dvalið 2 ár eða lengur í sjó (Guðni 

Guðbergsson 2011).  Upplýsingar um veiði eftir veiðistöðum eru notaðar til að reikna út 

fjölda veiddra fiska ofan teljarans.  Ef veiðistað vantar í skráninguna er sá hluti veiðinnar 

skráður sem óþekktur veiðistaður.  Þegar áætla á hvar þessir fiskar veiddust (ofan eða neðan 

teljarans) er þeim skipt niður hlutfallslega miðað við þekktu veiðina. 

     Þann 31. maí 2011 var Árvaka fiskteljara komið fyrir í fiskveginum við Eyrarfoss og var 

hann starfræktur til 7. október, er hann var tekinn upp.  Teljarabúnaði hefur áður verið lýst 

(Ásta Kristín Guðmundsdóttir o.fl. 2010).    Allgóð tengsl eru á milli hæðar og lengdar 

fisksins og er hæð fisksins því umreiknanleg í lengd hans.  Stuðullinn 6,0 (hæðar / 

lengdarstuðull) var notaður til að umreikna lengd fiska út frá teljaraskráningum.  Teljarinn 

skráir einnig vatnshitann á 3ja klst. fresti  Við úrvinnslu gagna var miðað við að fiskur styttri 

en 45 cm væri silungur, smálax (1 ár í sjó) væri á bilinu 46 - 71 cm að lengd og stórlaxinn (2 

ár í sjó) 72 cm og lengri.  Niðurstöður yfirfarinna gagna voru notaðar til að reikna út 

uppsafnaða göngu laxfiska ofan teljarans og hún borin saman við veiðina á því svæði.  Þannig 

var hægt að reikna út veiðihlutfall.   

Þann 9. ágúst 2011 var seiðabúskapur í Laxá í Leirársveit rannsakaður en fresta þurfti 

rannsóknum á einni stöð þar til 25. ágúst.  Jafnan er veitt á sömu stöðum (1. mynd) ár hvert til 

að minnka breytileika af völdum umhverfisaðstæðna.  Að þessu sinni var ekki veitt á 

rafveiðistöð nr. 5, neðarlega í Glammastaðaá.  Aðferðum við veiðar og sýnatöku hefur áður 

verið lýst (Ásta Kristín Guðmundsdóttir og Sigðurður Már Einarsson 2011).  Meðallengd 

seiða var reiknuð fyrir hvern aldurshóp á hverri stöð annars vegar og fyrir allt svæðið hins 

vegar.  Við úrvinnslu er n.k. seiðavísitala reiknuð (Friðþjófur Árnason o.fl. 2005), en hún er 

fjöldi seiða á hverja 100 m
2
 botnflatar árinnar.  Var hún reiknuð bæði fyrir hvern aldurshóp á 

hverri stöð og sem meðaltal fyrir allt svæðið.  Meðaltals holdastuðull (K) er reiknaður fyrir 

laxaseiði á  hverri stöð (Holdastuðull = þyngd/lengd
3
*100).  Holdastuðull segir til um hversu 

vel seiðin eru á sig komin (Bagenal og Tesch 1978) og lýsir holdastuðullinn 1,0 seiðum í 

eðlilegum holdum.  

 

 1. mynd.  Vatnasvæði Laxár í Leirársveit.  Rafveiðistöðvar eru sýndar með númerum. 

Niðurstöður 

Stangveiði 

Í Laxá í Leirársveit veiddust 907 laxar og var 222 sleppt eða 24,5 % veiðinnar.  Þar að auki 

veiddust 11 bleikjur og 53 urriðar (tafla 1).  Hlutfall stórlaxa í veiðinni var 5,4 % og voru 

hrygnur í meirihluta eða rúm 62 % (tafla 2).  Á  árinu 2011 var veiðin í Laxá í Leirársveit 124 

löxum undir langtímameðaltali árinnar (2. mynd).  Veiðin fór hægt af stað í júní en hófst af 

krafti þegar vika var af júlí og veiddist um 50 % laxa á tímabilinu 8. júlí – 4. ágúst (3. mynd).  

Mesta veiðin á einni viku var í lok júlí eða 151 lax (3. mynd).  Rúmlega helmingur 

laxveiðinnar veiddist á aðeins tveimur veiðistöðum; 221 lax á veiðistað nr. 5 og 238 laxar á 

veiðistað nr. 21 (4. mynd). 

     Á efra svæði Laxár í Leirársveit, í Selósi og Þverá, veiddust 52 laxar og 22 urriðar og var 

engum fiskum sleppt (tafla 1).  Einungis einn stórlax (hængur) veiddist þar eða 1,9 % 

veiðinnar (tafla 3).   

Laxateljari 

Heildarganga um teljarann var 987 fiskar; 882 sem fóru upp en 105 sem fóru niður.  

Uppsöfnuð ganga ofan teljarans var því 777 fiskar; þar af 149 silungar, 582 smálaxar og 46 

stórlaxar (tafla 4).  Lítil laxgengd var skráð í júní en nokkuð samfelldar göngur eftir það fram 

í september (5. mynd).  Í júlí og ágúst gengu nánast jafnmargir laxar upp teljarann í hvorum 

mánuði fyrir sig, eða samanlagt 86,5 % og í september gekk 13,4 % göngunnar (tafla 4).  

Tæplega helmingur stórlaxanna gekk í júlí en seinasti stórlaxinn gekk 26. september.   Mesta 

ganga á einstökum degi var 27. júlí en þá gengu um 70 fiskar upp teljarann (5. mynd).  

Stærstur hluti smálaxanna var á bilinu 48 – 66 cm langir og flestir stórlaxarnir voru frá 72 -79 

cm (6. mynd).  Ganga fiska innan sólarhringsins fór að mestu fram milli kl 13 og 22 en svo lá 

hún nánast niðri frá miðnætti og fram til kl 8 (7. mynd).   

Veiðihlutfall 

Veiðihlutfallið á efra svæði Laxár ofan við Eyrarfoss er að meðaltali 22,8 % fyrir tímabilið 

2000 – 2011 (tafla 5).  Árið 2011 reyndist veiðihlutfallið vera 17,0 %, þ.e.a.s. 17,4 % á 

smálaxi og 13,0 % á stórlaxi.  Hæsta skráða veiðihlufall á þessu svæði er 30,6 %, árið 2002. 

Seiðabúskapur 

Í rafveiðum í Laxá í Leir  veiddust 993 laxaseiði af fjórum árgöngum, frá aldrinum 0+ til 3+ 

(tafla 6, viðauki 1).  Á stöðvum 2 og 5 fundust engin vorgömul seiði.  Meðallengd 0+ 

seiðanna var 4,1 cm, seiða á öðru ári 6,6 cm, seiða á þriðja ári 8,8 cm og voru 3+ seiðin 11,2 

cm.  Einungis eitt bleikjuseiði veiddist en samtals veiddust 108 urriðaseiði á 6 stöðvum (tafla 

7).  Meðallengd vorgamalla seiða var 4,5 cm, seiði á öðru ári 7,3 cm, seiði á þriðja ári 9,8 cm 

og seiði á fjórða ári voru 13,5 cm. 

     Þéttleikavísitala vorgamalla laxaseiða var að meðaltali 46,8/100 m
2 

fyrir allt svæðið og var 

mesti þéttleikinn á stöð 6 eða 205,3/100 m
2
 og á stöð 3 var þéttleikinn 125,7/100 m

2
 (tafla 8).  

Þéttleiki ársgamalla laxaseiða var 22,7/100 m
2
, tveggja ára 8,3/100 m

2
 og þriggja ára seiða 

0,8/100 m
2
 (tafla 8).  

Langtímamælingar 

Vöxtur vorgamalla laxaseiða í mælingum árið 2011 er 0,5 cm minni en árið áður en nánast sá 

sami og langtímameðaltalið frá 1993 (8. mynd).  Þróunin hefur verið sú að vöxtur seiða í 

öllum aldurshópum hefur aukist ef litið er til lengri tíma þó einhverja sveiflna gæti á milli ára.  

Sömu þróunar gætir hjá urriðanum, sérstaklega hjá vorgömlu seiðunum en sveiflur eru meiri 

hjá þeim eldri (9. mynd). 

     Síðustu þrjú árin hefur þéttleikavísitala laxaseiða í ánni verið mjög há og árið 2011 er hún 

sú önnur hæsta frá upphafi mælinga (10. mynd).  Langtímameðaltal árinnar er 43,0/100 m
2
 og 

er vísitalan 2011 tæplega tvisvar sinnum hærri og vorgömlu seiðin meira en helmingur allra 

seiða sem veiddust.  Aðeins einu sinni hefur seiðavísitalan mælst undir 20/100 m
2
 og var það 

árið 2008.  Þéttleikavísitala urriðaseiða var 8,6/100 m
2
 en langtímameðaltalið er 7,9 (11. 

mynd).  Hæst mældist þéttleiki urriðaseiða 1993 og 1994 og var þá í kringum 14/100 m
2
.   

Umræður 

Á árinu 2011 varð um 20 % samdráttur í laxveiðinni í Laxá frá árinu 2010.  Samkvæmt 

bráðabirgðatölum Veiðimálastofnunar og Fiskistofu um laxveiðina 2011 var laxveiðin 2011 

19 % minni en árið áður (sótt á vef Veiðimálastofnunar 20. apríl) og samdráttur í veiði í Laxá 

því svipaður og almennt í veiðiám hérlendis.  Veiðin í Laxá var um 12 % undir langtíma 

meðaltali í veiðinni og hefur dregist nokkuð saman frá árinu 2008, en þá var síðasti 

veiðitoppur í ánni.  Laxveiðin hverju sinni er háð framleiðslu gönguseiða á vatnasvæðinu einu 

og tveimur árum áður og afdrifum seiða á beitarsvæðum í sjó.  Vöktunarmælingar á 

seiðamagni í Laxá eru mælikvarði á styrkleika einstakra seiðaárganga hverju sinni.  

Sambærilegar mælingar eru stundaðar víða um land, m.a. í Þverá og Norðurá í Borgarfirði og 

þar hafa fundist marktæk tengsl við þéttleika einstakra seiðaárganga við endurheimtur sömu 

árganga í veiði (Sigurður Már Einarsson o.fl. 2012, Ásta Kristín Guðmundsdóttir o.fl. 2012).  

Mælingar á stærð einstakra árganga í rafveiði hverju sinni hafa því spágildi um hvers má 

vænta í fjölda endurheimtra laxa í veiði sinni síðar meir. Laxá í Leirársveit framleiðir seiði á 3 

– 4 árum og út frá því má gera ráð fyrir að klakárgangar frá 2006 og 2007 hafi verið ríkjandi í 

veiðinni sumarið 2011.  Sú niðursveifla sem kom fram í veiðinni í Laxá 2011 má því að öllum 

líkindum rekja að hluta til þess að seiðaárgangurinn frá 2007 var slakur.  Árið 2007 var hið 

fyrsta í röð mikilla þurrka sem komið hafa á Vesturlandi og urðu vatnsföll í Borgarfirði 

vatnslítil snemma sumars það ár.  Árgangurinn frá 2007 hefur víða mælst lélegur m.a. í Þverá 

í Borgarfirði og skýringar á litlum styrkleika þessa árgangs hafa einkum verið raktar til 

þurrkanna það ár.  Árið 2012 munu árgangar frá 2007 og 2008 standa undir veiðinni.  

Mælingar á seiðavísitölu klakárganga í Laxá sýnir að árgangarnir frá 2007 og 2008 hafa 

mælst slakir í Laxá, en árgangar fæddir árin 2009 - 2011 eru þeir sterkustu sem mælst hafa frá 

upphafi mælinga á vatnasvæðinu.  Árið 2012 gæti því orðið áframhald á nokkurri lægð í 

laxgengd byggt á mati á stærð klakárganga sem standa undir veiðinni 2012, en eftir það ættu 

göngur að byggjast á mun stærri seiðaárgöngum. 

     Auk seiðaframleiðslu ánna þá hafa sjávarskilyrðin hverju sinni marktæk áhrif á endurheimtur 

laxa úr sjó.  Mesta tíðni dauðsfalla er jafnan í byrjun sjávardvalarinnar og umhverfisskilyrði í sjó 

og fæðumagn hafa áhrif á vöxt og afföll í sjó (Friedland o.fl.1998, Rikardsen o.fl., 2004; Hvidsten 

o.fl.., 2009). Vöxtur unglaxa í sjó tengist þannig sjávarskilyrðum (Peyronnet o.fl, 2007; Friedland 

o.fl. 2009), sem styrkir þá kenningu að endurheimtur laxa úr sjávardvölinni tengjast mest vexti 

laxa á fyrsta hluta sjávardvalarinnar (Friedland o.fl. 2000).  Mikill vaxtarhraði leiðir til minnkandi 

affalla fyrsta sumarið og haustið í sjávardvölinni og skilar jafnan betri endurheimtum úr sjó 

(Friedland o.fl. 2009, Ásta Kristín Guðmundsdóttir o.fl. 2012).  Vaxtarskilyrðin í sjónum geta 

verið afar breytileg og árið 2011 reyndist verulegur í samdráttur í vexti laxa í Norðurá í 

Borgarfirði þar sem langtímagögn um vöxt laxa liggja fyrir (Ásta Kristín Guðmundsdóttir o.fl. 

2012).  Samrátt í veiðinni 2011 má því einnig tengja verri skilyrðum í sjó hjá laxi sem skilaði sér í 

árnar það ár. 

     Vöxtur laxaseiða í Laxá versnaði nokkuð 2011.  Miklir kuldar voru vorið 2011 og t.a.m. var 

vatnshiti að meðaltali júnímánaðar 2011 3,8°C lægri í Gljúfurá en í júní 2010 (Ásta Kristín 

Guðmundsdóttir o.fl. 2012b) .  Fæðunám og seiðavöxtur ráðast aðallega af hitastigi í ferskvatni 

(Crisp 1993).  Vaxtartímabil hjá laxaseiðum hefur verið skilgreint sem dagafjöldi þar sem 

vatnshiti er yfir 7°C (Symons 1979) og langvarandi kuldatíð vorið 2011 getur þannig skýrt lélegan 

vöxt seiða í haustmælingum 2011.  

Töflur 

Tafla 1.  Stangveiðin 2011 í Laxá í Leirársveit annarsvegar og í Selósi og Þverá hinsvegar. 

 

Laxá í Leirársveit Selós og Þverá 

Lax Bleikja Urriði Lax Bleikja Urriði 

Veiði 907 11 53 52 0 22 

Sleppt 222 0 6 0 0 0 

Afli 685 11 47 52 0 22 

 

Tafla 2.  Laxveiðin í Laxá í Leirársveit 2011, reiknuð gildi, skipt eftir kyni og sjávaraldri. 

Ár í 

sjó 

Hængar Hrygnur Samtals hlutfall eftir 

aldri úr sjó fjöldi meðalþ % fjöldi meðalþ % fjöldi meðalþ 

1 458 2,4 53,4 400 2,1 46,6 858 2,3 94,6 

2 19 5,2 38,8 30 5 61,2 49 5,1 5,4 

Alls 477 
 

52,6 430 
 

47,4 907 
  

 

Tafla 3.  Laxveiðin í Þverá og Selósi 2011; reiknuð gildi, skipt eftir kyni og sjávaraldri. 

Ár í 

sjó 

Hængar Hrygnur Samtals hlutfall eftir 

aldri úr sjó fjöldi meðalþ % fjöldi meðalþ % fjöldi meðalþ 

1 26 2,2 51 25 2,2 49 51 2,2 98,1 

2 1 5,1 100 0 0 0 1 5,1 1,9 

Alls 27 
  

25 
  

52 
  

 

Tafla 4.  Uppsöfnuð ganga (fjöldi) laxfiska um fiskteljarann í Eyrarfossi í Laxá í  Leirársveit árið 2011. 

mánuður silungur smálax stórlax 
öll gangan 

samtals 
lax samtals 

Laxaganga eftir 

mánuðum (%) 

júní 12 1 0 13 1 0,2 

júlí 70 248 22 340 270 43,0 

ágúst 41 259 14 314 273 43,5 

september 26 74 10 110 84 13,4 

samtals 149 582 46 777 628 100,0 

Tafla 5.  Veiðihlutfall í Laxá í Leirársveit ofan fiskteljarans við Eyrarfoss á árunum 2000 – 2011. 

Ár 
Laxveiði ofan teljara Laxaganga í Eyrarfossi Veiðihlutfall (%) 

1SW 2SW Alls 1SW 2SW Alls 1SW 2SW Alls 

2000 221 17 238 940 124 1064 23,5 13,7 22,4 

2001 114 20 134 548 109 657 20,8 18,3 20,4 

2002 146 25 171 498 60 558 29,3 41,7 30,6 

2003 300 15 315 1457 105 1562 20,6 14,3 20,2 

2004 247 31 278 1269 71 1340 19,5 43,7 20,7 

2005 280 24 304 1205 66 1271 23,2 36,4 23,9 

2006 167 6 173 719 21 740 23,2 28,6 23,4 

2007 239 9 248 928 18 946 25,8 50 26,2 

2008 345 22 367 1587 42 1629 21,7 52,4 22,5 

2009 182 15 197 770 34 804 23,6 44,1 24,5 

2010 
  

153 1523 80 1603 
  

9,5 

2011 101 6 107 582 46 628 17,4 13,0 17,0 

Meðaltöl 212,9 17,3 223,8 1002,2 64,7 1066,8 22,6 32,4 21,8 

Max 345,0 31,0 367,0 1587,0 124,0 1629,0 29,3 52,4 30,6 

Min 101,0 6,0 107,0 498,0 18,0 558,0 17,4 13,0 9,5 

 

Tafla 6.  Meðallengd, fjöldi og staðalfrávik laxaseiða eftir aldurshópum í Laxá í Leirársveit árið 2011 

Stöð 
0+ 1+ 2+ 3+ 

heildarfj 
Ml fj SD Ml fj SD Ml fj SD Ml fj SD 

1 4,1 20 0,21 6,6 56 0,62 8,4 15 0,34 
   

91 

2 
   

6,8 16 0,24 9,4 15 0,62 
   

31 

3 3,7 132 0,36 7,0 8 0,60 
      

140 

5 
   

6,9 13 0,48 9,2 8 0,84 
   

21 

6 4,3 349 0,39 8,7 23 1,05 10,2 3 0,55 11,9 4 0,74 379 

7 4,4 4 0,30 6,5 76 0,43 8,7 43 0,64 10,6 1 
 

124 

8 3,7 84 0,26 6,5 25 0,63 8,3 7 0,38 11,2 1 
 

117 

9 3,0 2 0,28 5,7 70 0,40 8,2 14 0,53 10,5 4 0,24 90 

Allar 4,1 591 0,47 6,6 287 0,92 8,8 105 0,73 11,2 10 0,83 993 

 

Tafla 7.  Meðallengd, fjöldi og staðalfrávik urriðaseiða eftir aldurshópum í Laxá í Leirársveit árið 2011  

Stöð 
0+ 1+ 2+ 3+ 

heildarfj 
Ml fj SD Ml fj SD Ml fj SD Ml fj SD 

1 
             

2 4,0 3 0,67 7,3 6 0,94 
      

9 

3 4,1 37 0,35 
         

37 

5 
   

7,1 8 0,32 9,6 8 1,09 
   

16 

6 5,4 22 0,46 10,6 2 1,56 
      

24 

7 4,7 3 0,12 7,7 3 2,14 11,5 3 1,11 13,6 2 0,42 11 

8 
             

9 
   

6,3 7 0,95 8,4 3 0,75 13,2 1 
 

11 

Allar 4,5 65 0,72 7,3 26 1,43 9,8 14 1,44 13,5 3 0,38 108 

Tafla 8. Vísitala seiðaþéttleika (fj/100 m2) eftir tegund, aldurshópum og stöðvum úr Laxá í Leirársveit 2010.  

Meðaltalsþéttleiki hvers aldurshóps er sýndur og samanlagður þéttleiki tegunda á hverri stöð.  

Stöð 
svæði 

m
2
 

Lax Bleikja Urriði 
samtals 

0+ 1+ 2+ 3+ 2+ 0+ 1+ 2+ 3+ 

1 220 9,1 25,5 6,8 
      

41,4 

2 132 
 

12,1 11,4 
  

2,3 4,5 
  

30,3 

3 105 125,7 7,6 
   

35,2 
   

168,6 

5 126 
 

10,3 6,3 
 

0,8 
 

6,3 6,3 
 

30,2 

6 170 205,3 13,5 1,8 2,4 
 

12,9 1,2 
  

237,1 

7 144 2,8 52,8 29,9 0,7 
 

2,1 2,1 2,1 1,4 93,8 

8 258 32,6 9,7 2,7 0,4 
     

45,3 

9 108 1,9 64,8 13,0 3,7 
  

6,5 2,8 0,9 93,5 

Allar 1263 46,8 22,7 8,3 0,8 0,1 5,1 2,1 1,1 0,2 87,3 

 

Myndir

 

 
 2. mynd.  Laxveiðin í Laxá í Leirársveit frá 1974 – 2011.  Meðaltalsveiði tímabilsins er 

sýnd. 

 

 
 3. mynd.  Stangveiðin í Laxá í Leirársveit 2011, skipt eftir vikum. 

 4. mynd.  Laxveiðin í Laxá í Leirársveit 2011, sýnd eftir veiðistöðum. 

 

 
 5. mynd.  Gangan um fiskteljarann í Eyrarfossi í Laxá í Leirársveit árið 2011. 

 

 
 6. mynd.  Lengdardreifing göngunnar um fiskteljarann við Eyrarfoss í Laxá í Leirársveit árið 2011. 

 7. mynd.  Tími göngunnar innan sólarhringsins um teljarann í Eyrarfossi í Laxá í Leirársveit árið 2011. 

 

 
 8. mynd.  Þróun vaxtar laxaseiða eftir aldurshópum úr rafveiðum í Laxá í Leirársveit 

fyrir tímabilið 1993-2011.  Meðaltal mælinga er einnig sýnt fyrir alla aldurhópa.   

Aldurhópur 4+ er ekki á grafinu vegna fárra mælinga. 

 

 
 9. mynd.  Þróun vaxtar urriðaseiða eftir aldurshópum úr rafveiðum í Laxá í Leirársveit 

frá 1993-2011.  Meðaltal mælinga er einnig sýnt fyrir alla aldurhópa.  Aldurshópar 3+ 

og 4+ eru ekki á grafinu vegna fárra mælinga. 

 10. mynd.  Þróun seiðavísitölu laxa úr rafveiðum í Laxá í Leirársveit frá 1993 – 2011.   

 

 
 11. mynd.  Þróun seiðavísitölu urriðaúr rafveiðum í Laxá í Leirársveit frá 1993 – 2011.

Viðauki 

Viðauki 1.  Lengdardreifing laxaseiða úr rafveiðum í Laxá í Leirársveit 9. og 25. ágúst 2011. 

